
O autor

			•Nacín en Nova York en 1955 pero cun ano trasladeime a New Jersey, onde pasei a miña infancia.

			•Estudei a carreira de Psicoloxía, pero dinme conta axiña de que non quería ser psicólogo… senón escritor de humor. Pero tiven pouco éxito.

			•En 1994 decidín probar coa ficción dirixida ao público infantil. E foi un éxito!

			•Os meus pequenos lectores dinme o que se rin cos meus libros, así que conseguín facer realidade o meu desexo: escribir libros cheos de humor… Só tiña que encontrar o público adecuado.

			•Actualmente vivo en Nova York coa miña muller Nina.

		

	
		
			
Para ti…

			A idea de crear o personaxe de A.J. xurdiu cando a miña filla Emma tiña sete años. 

			A ela encantábanlle os libros de Junie B. Jones e eu quería escribir algo para lectores da idade de Emma. Pensaba que sería xenial contar unha historia parecida á de Junie, pero cuxo protagonista fose un rapaz. E así naceu A.J. 

			Divertinme moito ao escribir este libro: quen lle ía dicir a A.J. que tería unha profesora de plástica tan friqui como a señorita Riqui, que facía vestidos con trapos e coleccionaba lixo!

			Cóntoche un segredo? O personaxe de Andrea Young está inspirado nunha compañeira que tiven cando era pequeno e que tamén ía de resabida. Espero que nunca lea este libro…

			Desfruta da lectura.

			Para Emma.

A pesada de Andrea


			–SEÑORITA Lulú! A.J. pegoume!

			—Mentira –dixen eu.

			—Verdade! Deume un golpe co cóbado! 

			Andrea é taaaaaan insoportable… Pero se eu só lle rozara o cóbado! E ela, veña a berrar e a suxeitar o brazo como se a pisase un elefante.

			E é que esa rapaza leva dándome a roncha desde… sempre!

			—Eu vino, señorita Lulú –saltou Emily, outra rapaza roxa bastante choromicas–. A.J. deulle un golpe co cóbado a Andrea.

			Emily é amiga de Andrea, e tamén é unha pesada, aínda que de forma distinta.

			—Vou ter que mandar a alguén ao despacho do director? –preguntou a señorita Lulú.

			O director é como se fose o rei do colexio.

			—Non –contestamos Andrea e mais eu.

			—Mellor, porque agora tócavos clase de Educación Artística e non me gustaría que a perderades por nada do mundo. A nova profesora de plástica, a señorita Riqui, é estupenda. Estou segura de que vos prepararía unha morea de actividades divertidísimas!

			—Plástica? –dixen eu–. Odio a plástica.

			—Como non, A.J.! Ti ódialo todo… –soltou Andrea, que vai de resabida.

			Pero eu non o odio todo. Non odio o fútbol. Nin montar en monopatín. Nin facer trucos coa bici. Nin as películas de monstros. Sobre todo cando os monstros se estrelan indo en coche e cousas desas. Pero si que odio o colexio. E Andrea cáeme fatal.

			—A min encántame a plástica –dixo Andrea, como se aos demais nos importase. Entón sacou un estoxo enoooorme, cheo de rotuladores e pinturas que trouxera da súa casa–. Cando sexa maior, quero ser artista. Miña nai di que son moi creativa. Encántame crear cosas.

			—O que debería crear é un burato negro e caer dentro… –díxenlle en voz baixa ao meu amigo Ryan, que se senta ao meu lado.

			Ryan botouse a rir, pero a señorita Lulú botoulle unha mirada das súas e Ryan calou.

			—Veña, todo o mundo en pé! –dixo a profe–. Poñédevos en fila. Imos á clase de plástica. A señorita Riqui estanos esperando.

			Para min, iso de debuxar é cousa de pequerrechos.

			E a plástica, unha parvada.

		

	
		
			
2
Pintura de dedos


			A señorita Riqui estaba na porta da clase de plástica.

			Era a muller coa pinta máis rara que vira na miña. Levaba un vestido que parecía feito con trapos de cores.

			Creo que a señorita Riqui é un pouco friqui.

			—Bos días a todos! –díxonos–. Gústavos o meu vestido novo? Fíxeno cosendo uns retalliños de segunda man que comprei en Internet.



OEBPS/image/9788469669532_Riqui.jpg
A seforita Riqui
€ un pouco friqui

Dan Gutman

Sergi Camara

Obradoiro de lectura
Carlos Alvarez de Eulate





OEBPS/image/firma.jpg





OEBPS/image/autor.jpg
-





OEBPS/image/9.jpg





OEBPS/image/10.jpg





OEBPS/image/9788469669532_Cubierta.jpg
oo Prrror

Humor

A sefiorita Riqui
é un pouco friqui

Dan Gutman

(8 Bruiio






OEBPS/font/SlimbachStd-Medium.otf


